“Кыргыз Республикасынын Өнөр жай, энергетика жана жер казынасын пайдалануу мамлекеттик комитетинин 2018-жылдын 24-апрелиндеги № 01–7/203 “Тоо-кендерди жер үстүндѳгү ыкма менен казып алуунун өндүрүштүк процесстеринин коопсуздук эрежелерин бекитүү тууралуу буйругуна өзгөртүүлөрдү киргизүү” тууралуу Кыргыз Республикасынын Жаратылыш ресурстары, экология жана техникалык көзөмөл министрлигинин буйругунун долбооруна 
НЕГИЗДЕМЕ-МААЛЫМКАТ

	1. Максаттары жана милдеттери
Кыргыз Республикасынын Жаратылыш ресурстары, экология жана техникалык көзөмөл министрлигинин (мындан ары - Министрлик) буйругунун бул долбоору Кыргыз Республикасынын 2016-жылдын 2-августундагы № 160 “Кооптуу өндүрүш объекттердин өнөр жай коопсуздугу жөнүндө” Мыйзамына (мындан ары – Мыйзам) өзгөртүүлөрдү жана толуктоолорду киргизүүнүн негизинде даярдалган. 
Кыргыз Республикасында жер казынасын пайдалануучулардын басымдуу бөлүгү вахталык негизде жер казынасын иштетүүнү алыскы жана жетүүгө кыйын болгон аймактарда жүргүзүшөт, мында күн сайын 1000ден ашык жумушчу вахталык бригадаларда чарба жүргүзүүчү субъекттин аймагынан өлкөнүн көчө жана жол тармагына чыкпастан өзү жүрүүчү жана дөңгөлөктүү транспорт каражаттарын колдонуу менен өз муктаждыктары үчүн ички ташууларды жүзөгө ашырышат. 
Кыргыз Республикасынын 2013-жылдын 19-июлундагы №154  «Автомобиль транспорту жөнүндө» Мыйзамынын ченемдери ошондой эле жалпы пайдалануудагы автомобиль жолдоруна же калктуу пункттардын көчөлөрүнө чыкпастан автотранспорт каражаттары менен ишке ашырылуучу технологиялык (чарба ичиндеги) ташууларга байланыштуу ишти жөнгө салбайт.
Ошону менен бирге, Кыргыз Республикасынын колдонуудагы мыйзамдарында өндүрүштүк муктаждыктар үчүн гана пайдаланылуучу технологиялык жолдордо кыймылдын тартибин жөнгө салуучу так эрежелер камтылган эмес.
Бул буйруктун долбоорунун максаттары жана милдеттери болуп Кыргыз Республикасынын Өнөр жай, энергетика жана жер казынасын пайдалануу мамлекеттик комитетинин 2018-жылдын 24-апрелиндеги № 01–7/203 “Тоо-кендерди жер үстүндѳгү ыкма менен казып алуунун өндүрүштүк процесстеринин коопсуздук эрежелерин” (мындан ары – Эрежелер) Кыргыз Республикасынын “Кооптуу өндүрүштүк объекттердин өнөр жай коопсуздугу жөнүндө” Мыйзамына шайкеш келтирүү максатында өзгөртүүлөрдү киргизүү эсептелет.
2. Баяндоо бөлүгү 
Ачык жол менен казып алууда колдонуудагы коопсуздук Эрежелери аларды натыйжалуу колдонууга тоскоол болгон кээ бир карама-каршылыктарды камтыйт. Тактап айтканда:
· нөөмөткө чейинки жана сапар алдындагы медициналык кароо, ошондой эле алкоголдук жана наркотикалык мастыгын текшерүү, аларды жүзөгө ашыруу жол-жоболору жок, ал эми күнүмдүк медициналык кароодон өтүү талабы учурдагы нөөмөткө чейинки медициналык кароону (жашоого маанилүү көрсөткүчтөрдү көзөмөлдөөнү камтыган (кан басымы, пульс, кандагы кычкылтектин деңгээли) кайталайт.
· чарбада ичинде транспорттук ташуу менен алектенген кызматкерлер жалпы жол тармагына чыкпайт, бул күнүмдүк текшерүүлөрдү керексиз кылат;
· колдонуудагы ченемдик база, Кыргыз Республикасынын Эмгек кодексинин 171-беренесинде каралгандай, вахталык иштин өзгөчөлүктөрүн эске албайт.
Ошондуктан, төмөнкү тармактарга багытталган өзгөртүүлөрдү киргизүү зарылдыгы сунуш кылынат:
· жолго чыкканга чейинки жана нөөмөт алдындагы медициналык кароолордун так аныктамаларын жана эрежелерин аныктоо;
· вахта алдындагы терапевттик кароодон өткөн кызматкерлер үчүн милдеттүү түрдө күнүмдүк нөөмөт алдындагы текшерүүдөн баш тартылат, эгерде алар:
· жүргүнчүлөрдү же кооптуу жүктөрдү ташуу менен байланышы жок болсо;
· көчө жана жол тармагына чыкпай вахталык негизде иштешсе.
· медициналык көзөмөл процедураларын реалдуу өндүрүш шарттарына шайкеш келтирүү.
Эрежелерге бул өзгөртүүлөрдү кабыл алуу жер казынасын  пайдалануучуларга төмөнкүлөрдү аткарууга мүмкүндүк берет:
· коопсуздук жана эмгекти коргоо деңгээлине зыян келтирбестен, ашыкча процедураларды жок кылуу аркылуу медициналык көзөмөлдү оптималдаштыруу;
· вахталык ыкма менен иштеген ишканаларга административдик жана финансылык жүктү төмөндөтүү;
· Кыргыз Республикасынын Эмгек кодексинин 172 жана 175-беренелерине ылайык иш убактысынын, эс алуунун жана алыскы аймактарда иштөө үчүн компенсациянын ченемдерин сактоону камсыз кылат;
· социалдык, экономикалык, укуктук, адам укуктары, гендердик, экологиялык же коррупциялык кесепеттерди алып келбейт.
Мындан тышкары, коопсуз эмгек шарттарын жана үзгүлтүксүз өндүрүштү камсыз кылуу, ошондой эле өндүрүштүк жаракаттарды алдын алуу максатында, ишкананын администрациясына жергиликтүү шарттарды эске алуу менен карьердин (разрездин) жолдорунда автоунаалардын, ошондой эле авто жана трактор поезддердин жүрүү ылдамдыгын жана тартибин аныктоо сунуш кылынат.
Бул чечимдин негиздүүлүгү төмөнкү факторлор менен тастыкталган:
• кендердин жергиликтүү шарттарын эске алуу менен кырсыктардын тобокелдигин төмөндөтүү зарылчылыгы;
• жергиликтүү шарттарды эске алуу менен кыймылдын ылдамдыгын жана тартибин аныктоо айдоочулардын кагылышуу тобокелдигин минималдаштырат жана айдоочулардын коопсуздугун жогорулатуу;
•	өндүрүштүк процесстердин натыйжалуулугун жогорулатуу.
Кыргыз Республикасынын "Эмгекти коргоо жөнүндө" мыйзамынын 3-беренесине ылайык, иш берүүчү ишмердиктин бардык түрлөрүн, анын ичинде өндүрүштү жана эмгекти уюштуруу, жабдууларды эксплуатациялоо жана ишканадагы транспорт агымдарын уюштурууну камсыз кылууда коопсуз эмгек шарттарын камсыз кылууга милдеттүү.
Эрежелерге өзгөртүүлөрдү киргизүү долбоорлору төмөнкүлөрдү сунуштайт:
- 100-пункттун биринчи абзацындагы «милдеттүү медициналык» деген сөздөрдөн кийин «текшерүү жана» деген сөздөр менен толукталсын;
- 100-пункттун экинчи абзацындагы «шартында» деген сөздөрдөн кийин «вахта алдындагы медициналык текшерүүдөн өтүү» деген сөздөр, ал эми «алкоголдук жана наркотикалык заттар» деген сөздөрдөн кийин «(чарба жүргүзүүчү субъекттин аймагынан жалпы пайдалануудагы автомобиль жолдоруна чыгууда технологиялык жабдууларды эксплуатациялоочу кызматкерлерди кошпогондо)» деген сөздөр менен толукталсын;
- 152-пункттун экинчи абзацы төмөнкүдөй мазмундагы сүйлөм менен толукталсын: «Ички чарбалык иштерди чарбакер субъекттин аймагынан жалпы пайдалануудагы автомобиль жолдоруна чыгарбастан аткарган учурда жол баракчалары берилбейт»;
- 152-пункт төмөнкүдөй мазмундагы үчүнчү абзац менен толукталсын:
«Карьердин (разрездин) жолдорунда транспорт каражаттарынын, ошондой эле автомобиль жана трактордук поезддердин кыймылынын ылдамдыгы жана тартиби жергиликтуу шарттарды эске алуу менен ишкананын администрациясы тарабынан белгиленет».
3. Болушу мүмкүн болгон социалдык, экономикалык, укуктук, укук коргоочулук, гендердик, экологиялык, коррупциялык кесепеттердин божомолдору:
Эрежелерге бул өзгөртүүлөрдү кабыл алуу терс социалдык, экономикалык, укуктук, укук коргоочулук, гендердик, экологиялык же коррупциялык кесепеттерге алып келбейт.
4. Коомдук талкуунун жыйынтыктары жөнүндө маалымат:
Бул буйруктун долбоору “Кыргыз Республикасынын ченемдик укуктук актылары жөнүндө” Кыргыз Республикасынын Мыйзамынын 22-беренесине ылайык, 2025-жылдын 29 майында Кыргыз Республикасынын Жаратылыш ресурстар, экология жана техникалык көзөмөл министрлигинин расмий сайтына, жана коомдук талкуудан өтүү үчүн Кыргыз Республикасынын ченемдик укуктук актыларынын долбоорлорун коомдук талкуулоонун Бирдиктүү порталында жайгаштырылат.
5. Долбоордун мыйзамдарга шайкештигин талдоо:
Сунушталып жаткан буйруктун долбоору Кыргыз Республикасынын колдонуудагы мыйзамдарына каршы келбейт.
6. Каржылоо зарылдыгы жөнүндө маалымат:
Бул буйруктун долбоорун кабыл алуу республикалык бюджеттен кошумча финансылык чыгымдарга алып келбейт.
7. Регулятивдик таасирди талдоо жөнүндө маалымат:
Бул буйруктун долбоору кооптуу өндүрүш объекттерине карата колдонуудагы ишкердиктүүлүктү мамлекеттик жөнгө салуунун таасирин жогорулатууга багытталбагандыгын эске алуу менен, Кыргыз Республикасынын Министрлер Кабинетинин 2022-жылдын 10-августундагы №444 токтому менен бекитилген ченемдик укуктук актылардын ишкердиктүүлүктү жөнгө салуучу таасирин талдоо Методикасына ылайык жөнгө салуучу таасирин талдоо жүргүзүүгө талап кылынбайт.

